
GOUVÈNÈ CUOMO ANONSE NOMINASYON BRIAN CONYBEARE KÒM KONSEYE ESPESYAL POU PON 
TAPPAN ZEE 

 
Ansyen Kòmantatè News 12 Pral Travay Kòm yon Lyezon ant Kominote Hudson Valley, Biznis Lokal yo 

ak Biwo Gouvènè a 

 
Jodi a, Gouvènè Andrew M. Cuomo te anonse nominasyon Brian Conybeare nan pòs Konseye Espesyal 
pou Pon Tappan Zee. Mesye Conybeare pral travay kòm lyezon pou Gouvènè a ak sitwayen Hudson 
Valley ak biznis yo. Poutèt sa, l ap travay nan Hudson Valley atanplen pou fè reyinyon chak jou avèk 
kominote lokal la ak responsab biznis yo, epitou l ap travay avèk Sekretè pou Gouvènè a, Larry Schwartz, 
yon moun Gouvènè Cuomo te deziyen pa twò lontan pou sipèvize pwojè Pon Tappan Zee. Mesye 
Conybeare pral jwe yon wòl enpòtan pou asire yo tande ak rezoud pwoblèm sitwayen yo fè konnen 
konsènan pwojè $5 milya dola a.  
 
Gouvènè Cuomo di konsa, “Apre plis pase dizan blokis nan zòn pwojè Pon Tappan Zee, n ap vanse pou 
finalman bati yon nouvo pon ki pi bon pou Hudson Valley. Pandan n ap kontinye fè pwogrè, Brian 
Conybeare ap ede konekte administrasyon mwen an avèk sitwayen yo ak kominote biznis yo. Mesye 
Conybeare gen yon kokennchenn fòmasyon nan jounalis, epi li abitye avèk anpil aspè pwojè konplike sa 
a. Nan wòl li a, l ap ede asire kominote ki afekte yo jwenn enfòmasyon yo bezwen, epitou l ap asire 
pwoblèm kominote a rezoud kòrèkteman. Ansanm, n ap bati yon pon k ap sèvi tout Hudson Valley.” 
 
Mesye Conybeare di konsa, “Mwen ta renmen di Gouvènè Cuomo mèsi poutèt li ban mwen posiblite 
pou patisipe nan pwojè enpòtan sa a. Nouvo Pon Tappan Zee ap reprezante yon prèv pou travayè New 
York yo ak inovasyon anba Gouvènè Cuomo. Mwen pa ka tann pou travay avèk Gouvènè a ak ekip li pou 
asire yo bati nouvo pon an nan yon pwosesis ki transparan ak lib.” 
 
Anvan nominasyon li, Mesye Conybeare te yon sipò pou News 12 Evening Edition. Li te yon ko-
kòmantatè nan emisyon-debaz politik chak semèn ki rele “Newsmakers”, epitou li òganize deba 
estasyon sou eleksyon lokal, ak asanble minisipal yo.  
 
Mesye Conybeare se yon repòtè ki te resevwa prim. Pa twò lontan, li te resevwa yon 2011 New York 
Emmy Award pou istwa espesyal sou fwod nan kontravansyon pou estasyònman ki rele “Rental Rip-off.” 

Nan ane 2009, Brian te resevwa yon rekonpans nasyonal Sosyete Jounalis Pwofesyonèl (Society of 
Professional Journalists). Premye repòtaj li te fè sou koripsyon nan depatman pwomosyon Yonkers 
Raceway Casino te lakòz dirèkteman yon ankèt kriminèl ak twa (3) arestasyon. Sa te pèmèt li resevwa 
tou Prim trè respekte Sigma Delta Chi Award nan SPJ. Li te jwenn lonè tou avèk de (2) lòt Prim New York 
Emmy, senk (5) Prim Edward R. Murrow, ak senk (5) Prim New York Associated Press Broadcast.  
 
Mesye Conybeare te resevwa yon Diplòm Inivèsitè nan Kominikasyon nan University of Michigan ak yon 
Diplòm Inivèsitè nan Jounalis ak Kominikasyon Mas nan New York University. Li abite kounye a nan 
Eastchester avèk madanm li Janna ak kat (4) pitit li yo. 
 
Apre dizan reta, mouvman pou ranplase Pon Tappan Zee finalman ap fèt anba kalite dirijan Gouvènè 
Cuomo. Pwojè a ap bati yon nouvo pon k ap pi bon, k ap pare pou sèvis transpò a, epitou, nan pwosesis 
la, l ap kreye plis pase 45.000 djòb. Reprezantan biwo Gouvènè a ap prezante plan pou kominote lokal 
yo resevwa remak sou pwojè a. Nominasyon Mesye Conybeare pral ede kreye dyalòg ak remak ant 
Gouvènè a, reprezantan biznis lokal yo ak sitwayen kominote Hudson Valley.  

